
Féile an Bauhaus Eorpach Nua 2026
Pacáiste Preasa
Idir an 9 agus an 13 Meitheamh 2026, tiocfaidh baill den phobal, cruthaitheoirí agus athraitheoirí le chéile ag Féile an Bauhaus Eorpach Nua (BEN) sa Bhruiséil chun cruthaitheacht a cheiliúradh, smaointe nuálacha a iniúchadh agus todhchaí níos cuimsithí, níos inbhuanaithe agus níos bríomhaire a mhúnlú.
Deis a bheidh san Fhéile, a bheidh ar siúl i Músaem na hEalaíne agus na Staire sa Bhruiséil agus i bPáirc du Cinquantenaire, agus ag Imeachtaí Satailíte ar fud na hEorpa agus níos faide i gcéin, le spásanna maireachtála a athshamhlú. Tabharfar le chéile ann na céadta tionscadal pobail, mar aon le ailtirí agus ealaíontóirí, pobail áitiúla, gníomhaithe pobail agus cinnteoirí.
Iniúchfar, in eagrán 2026, ról na rannpháirtíochta daonlathaí ó thaobh pobail chuimsitheacha agus inbhuanaithe a mhúnlú. Leagfar béim ar rannchuidiú na saoránach agus na n-údarás áitiúil, le béim ar leith ar thithíocht inacmhainne.

An deis
Aimsigh scéalta a bhfuil tábhacht leo
Tabharfaidh Féile BEN rochtain d’iriseoirí ar na daoine agus na tionscadail atá gníomhach in aistriú glan na hEorpa ar gach leibhéal, ó bheartais go comharsanachtaí. Beidh go leor nithe le clúdach, ina measc plé painéil, taispeántais tionscadail agus imeachtaí cultúrtha.
· Ceannairí i mbun comhrá: cuirfidh cainteoirí ardleibhéil ó institiúidí, tionscal, ailtireacht, an t-acadamh agus an tsochaí shibhialta beocht san Fhóram (Forum) mar a mbeidh painéil agus óráidí ar nuálaíocht, dearadh, ciorclacht, agus tuilleadh nach iad.
· Fíorthionscadail, fíorthorthaí: taispeánfaidh na céadta tionscnamh pobail an chaoi a bhfuil timpeallachtaí tógtha agus pobail áitiúla á gclaochlú. Deis a bheidh san Aonach (Fair) casadh ar nuálaithe agus scéal a insint faoin tslí a bhfuil siad ag cur le hathrú ina bpobail agus níos faide i gcéin.
· Cumhacht na cruthaitheachta: cuirfidh ealaíontóirí ó gach cearn den Eoraip tús leis an bhFéile (Fest) le léirithe beo agus ceardlanna cruthaitheacha, rud a thabharfaidh an deis ábhar grianghraf agus físe den scoth a ghabháil.
· Peirspictíocht uile-Eorpach:  Imeachtaí Satailíte a bheidh ag tarlú ag an am céanna ar fud na hEorpa, a fhágann go mbeidh rochtain ar scéal a chuimseoidh tíortha agus pobail éagsúla.
Léigh clár iomlán na Féile.

Réidh le scéal an athraithe faoi stiúir an phobail a insint?
· Teagmhálaithe preasa: 

press-neb-festival2026@spectraconsortium.eu  

· Creidiúnú preasa
Bí i dteagmháil inn go gcloisfidh tú conas clárú.

Cúlra
Is gluaiseacht é an Bauhaus Eorpach Nua (BEN) trína dtugtar saoránaigh, saineolaithe, gnólachtaí agus institiúidí le chéile chun maireachtáil inbhuanaithe san Eoraip agus níos faide i gcéin a athshamhlú. Trí dhisciplíní éagsúla a nascadh agus rannpháirtíocht a chothú ar gach leibhéal, spreagann sé ár sochaithe chun todhchaí álainn, inbhuanaithe agus cuimsitheach a chruthú.
Molann an BEN samhail forbartha ina gcumasctar teicneolaíochtaí ciorclacha glana le dearaí trína fhreastalaítear ar riachtanais na gcónaitheoirí uile, ó thaobh inrochtaineachta, inacmhainneachta, cóngaracht don ealaín agus don chultúr, rochtain ar ghníomhaíochtaí pobail, agus deiseanna nua fostaíochta a chruthú).
Spreagann BEN gluaiseacht láidir phobail de na céadta tionscadal pobail ar fud na hEorpa. Ó 2020 i leith, tá 1,900 baill den phobal slógtha aige agus beagnach 700 tionscadal seolta aige i ngach tír den Aontas.
Tá €557 milliún san iomlán ó Horizon Europe (príomhchlár maoinithe AE don taighde agus on nuálaíocht) curtha in áirithe do thionscadail BEN go dtí 2027, agus tá naoi gclár ag tacú le hobair BEN anois.
Ar an 16 Nollaig 2025, chuir an Coimisiún Eorpach a phleananna do thodhchaí an BEN i láthair. Glacadh leis an Teachtaireacht “Bauhaus Eorpach Nua:” mar chuid den Phlean Eorpach um Thithíocht Inacmhainne. Leagtar amach in ”Ó fhís go cur i bhfeidhm” agus sa togra a ghabhann leis le haghaidh Moladh ón gComhairle na príomhghníomhaíochtaí chun an tionscnamh a leathnú agus a ról mar thiománaí don aistriú glan agus don nuálaíocht san Eoraip agus níos faide i gcéin a neartú.

Éire agus Féile an Bauhaus Eorpach Nua 2026   
Beidh cainteoirí agus tionscadail ó gach cearn den Eoraip agus níos faide i gcéin i láthair ag Féile an Bauhaus Eorpach Nua. Seo mar a chuireann Éire leis an fhéile:  
Cainteoirí an FHÓRAIM (Forum), mar shampla:   
· Eamon Ryan, Cathaoirleach Bhord Comhairleach Tithíochta Inacmhainne an Choimisiúin Eorpaigh, Tacadóir Ardleibhéil don Chomhghuaillíocht Aeráide agus Aeir Ghlain 
· Leonora Moore Leas-Ard-Uachtarán Tráchtála & Réitigh, Idirnáisiúnta, CRH Idirnáisiúnta 
· Sorcha Brid Edwards Ard-Rúnaí Thithíocht na hEorpa 
Gheofar clár iomlán na Féile anseo.  
Gheofar liosta iomlán de na hImeachtaí Satailíte anseo.   

